
Սարդարապատից Արցախ ընկած ժամանակահատվածում սերունդներ են փոխվել, սակայն
հայրենիքի սերը, հայրենի հողը պաշտպանելու ու այն ազատ պահելու զգացումը մնացել է
նույնը: Բյուրեղավանցի Գևորգ Զաքարյանն ու Սարգիս Գյուլումյանը այն հազարավոր
տղաներից էին, որ անդամագրվեցին և մեկնեցին Արցախ պաշտպանելու հողը հայրենի:
Այսօր, Մայիսի 28-ին Հայաստանի Առաջին Հանրապետության և Սարդարապատի
100-ամյակի միջոցառումների շրջանակներում Բյուրեղավանի համայնքապետարանը
կազմակերպել էր հուշ-ցերեկույթ նվիրված հերոս տղաներին: Վերջին մեկ տարվա
ընթացքում Բյուրեղավանի համայնքապետարանը իրականացնում է մի ծրագիր, որտեղ
բյուրեղավանցի հերոս տղաները հիշվում են անուն առ անուն: Ծրագիրը ընթացքի մեջ է`
տարբեր ձևաչափերով, բակերում տեղադրվում են անվանական զրուցարաններ,
կառուցվում են ցայտաղբյուրներ, խաչքարեր և այլն: Բյուրեղավանի 17 շենքի բակում
հավաքվել էին տղաների հարազատները, ընկերները, դպրոցականներ,
համայնքապետարանի աշխատակիցներ` համայնքի ղեկավար Հակոբ Բալասյանի
գլխավորությամբ: Հուզիչ ու տպավորիչ հուշ- ցերեկույթ էր, ելույթ ունեցան Բյուրեղավանի
արվեստի դպրոցի երաժիշտ կատարողներ: Ներկայացվեց տղաների կենսագրությունը:
Նրանք երկուսն էլ մեկնեցին Արցախ և վերադարձան,,, որպես հիշողություն: Գևորգ
Զաքարյանն ու Սարգիս Գյուլումյանը հետմահու պարգևատրվել են շքանշաններով:
17շենքի բակում են մեծացել տղաները, նրանք եղել են հարևաններ, ընկերներ: Նրանց
անուններով այսօր բացվեց զրուցարան, ինչը կրում է նաև դաստիարակչական բնույթ,
ինչպես համայնքի ղեկավարն է ասում, փորձում ենք հավերժացնել նրանց անունները. «Մեր
ժողովուրդը կորցնելով իր պետականությունը, 100-տարի անց վերջապես կարողանում է իր
մեջ ուժ գտնել և վերականգնել իր պետականությունը: Մեր երկրի աշխարհագրական դիրքն
այնպիսին է, որ մենք հազարամյակներ շարունակ պատերազմների մեջ ենք եղել և ահա
գալիս է այն ժամանակաշրջանը, որտեղ Արցախի լինել չլինելու հարցն էր: Հազարավոր
հայորդիների հետ բյուրեղավանցի տղաները ևս զենք վերցրեցին և զինվորագրվեցին մեր
ժողովրդի պայքարին: Նրանց մեջ էին Գևորգն ու Սարգիսը: Մենք այսօր հավաքվել ենք,
որպեսզի մեկ անգամ ևս նրանց հիշատակը հավերժացնենք: Հավերժ փառք իրենց: Սիրելի
մայրեր, մենք խոնարհվում ենք Ձեր առջև: Դուք կորցրել եք ամենաթանկը՝ Ձեր որդիներին:
Հավատացեք, նրանց ոչ ոք չի մոռացել, նրանց անունը գրվելու է մեր քաղաքի պատմության
էջերում: Խոնարhվում եմ Ձեր առջև և շնորհակալ եմ, որ այդպիսի հերոս ժառանգներ եք
նվիրել մեր քաղաքին: Ամուր կացեք»-իր խոսքն այսպես ավարտեց Հակոբ Բալասյանը:
Հուշերով կիսվեց նաև մանկավարժ Զոյա Մանուկյանը, ով եղել է նրանց անգլերեն լեզվի
ուսուցչուհին: Իր շնորհակալությունը հայտնեց նախաձեռնողներին: Տղաների մայրերը՝
Սոնյա Կիրակոսյանը և Օֆիկ Զաքարյանն ասացին, որ իրենց համար անակնկալ էր,ինչի
համար շատ շնորհակալ են կազմակերպիչներին. « Հուզված եմ ու շատ զգացված, սա
ուղղակի հրաշք էր, որը երբեք չեմ մոռանա: Ամեն առավոտ գալու եմ այստեղ նստեմ ու

 1 / 2



Ձեր սխրանքն անմահ է…

խոսեմ տղայիս հետ…»- արցունքոտ աչքերը սրբելով ասաց Սոնյա մայրիկը: Ընթացքում
բարեկարգվելու և կանաչապատվելու է զրուցարանի տարածքը, այն բյուրեղավանցիների
համար

